
EKIPA JURI DNPKK NO DNRHENTREVISTA APLIKANTE 160
Dili-ohin 10 Juñu 2019, Ekipa Juri hosi Diresaun Nasional Prevensaun Konflitu Komunitáriu (DNPKK)
no Diresaun Nasional Rekursus Humanus (DNHR), Ministériu Interior hahú hala’o entrevista ho
aplikante 160 ne’ebé passa ona dokumentus ba vaga téknika mediasaun, ne’ebé públika sai hosi
DNPKK iha loron 25 to’o 29 marsu 2019. Aplikante hirak sei tuir entrevista durante semana ida,
hahú hosi 10 to’o 14 Juñu 2019 iha salaun Sekretariadu PAN 1325, Ministériu Interior, Vila-Verde,
tuir oráriu ne’ebé determinadu ona iha loron dahuluk 10 Juñu 2019, entrevista aplikante hamutuk 32
hosi munisípiu Baucau 2, Manatuto 5, Lautem 15, Bobonaro 8 no Díli 2. Entrevista ba loron daruak
iha loron 11 Juñu 2019 sei entrevista aplikante hosi munisípiu Ainaro ema 16 no Liquisa 16. Loron
datoluk munisípiu Viqueque 14, Manufahi 10 no Díli 8. Tama loron haat munisípiu Aileu 25 no Díli 7,
hakat ba loron dalima munisípiu Emera ema nain 29 no Díli  ema nain 3. Enkuantu, ekipa juri
kompostu hosi Prezidente Juri Diretora DNPKK, Sra. Lidia Lopes de Carvalho, membru Juri Xefe
Departamentu Prevensaun Konflitu (DPK) Sr.  Martinho Carvalho Sarmento,  Xefe Departamentu
Rezolusaun Konflitu (DRK), Sr. Julião Fernandes, Xefe Departamentu Administrasaun DNPKK, Sr.
Patricio Moreira da Silva, no Xefe Departamentu Administrasaun DNRH, Sra. Saturlina Pereira.

